Upplifun mín af Gaukshreiðrinu hjá Halaleikhópnum þann 17. febrúar 2008
Sælir Halar!

Ég fór á sýninguna í gær og var mjög hrifin! Fanta góður leikur og leikstjórinn hefur náð að kreista askoti vel út úr ykkur! Mér fannst svo vel valið í hlutverkin og leikurinn var mjög jafn og gaman að sjá að hvað allir sem maður þekkir hafa vaxið og þroskast sem leikarar. Allir hafa bætt sig og ég tók eftir að mér fannst allir halda  karekter alla sýninguna. Nýju leikarnir alveg stór góðir líka, mér fannst læknirinn sem dæmi alveg geta verið eins og læknir af Kleppi, svo trúverðugt, en ég vann þar fyrir nokkrum árum.
Leikmyndin mjög skemmtileg, hjúkkuboxið með kaktusunum og rennihurð, svona nett klikk!  Lýsing og hljóð passaði líka flott inni í og blandaðist einkar vel við góðan leik.  Náðu vel dramatíkinni í verkinu, ádeilu, háðinu og gríninu. Og meikupið var mjög fríkað á gellunum, appelsínugulur skuggi og varirnar vel afmarkaðar. Ég fann stundum til með leikurunum í gær þar sem salurinn var soldið þungur ekki margir sem hlógu upphátt, en ég skemmti mér konunglega, sveiflaðist á milli þess að hlægja og vera við það að klökkna á stundum.  Ég sá sýninguna í Þjóðleikhúsinu er Pálmi Gestsson lék aðalhlutverkið og fannst mér sýning Halans ekki vera síðri. Uppsetning Halans á Gauknum er á háréttum tíma núna í þjóðfélaginu og mig langar að koma  aftur áður en sýningum líkur.

